
Daim Ntawv Qhia Txog Qhov Tseeb ntawm Kev Noj 
Qab Haus Huv rau Sawv Daws 
Kab Mob Tularemia (Thus-las-li-mias) 
 
Tularemia yog dabtsi?  
Tularemia yog ib hom kab mob txaus ntshais tshaj, hom kab mob no yeej ib 
txwm txawm muaj nyob rau Tebchaws Meskas. Nws ua rau mob los ntawm tus 
kab mob hu ua Francisella tularensis, uas pom muaj nyob ntawm cov tsiaj (xws li 
nas tsuag, luav thiab cov luav qus). 
 
Tus qauv mob tularemia zoo licas?  
Tus qauv mob ntawm tus kab mob tularemia muaj zoo li hauv qab no: 

 ua npaws tamsis ntawd 
 ua rau no txhuj ntxiag 
 mob tob hau 
 raws plab 
 mob leeg nqaij 
 mob qej txha 
 hnoo qhuav 
 nkees zuj zus 

Tibneeg muaj rab peev xwm mob ntsws txham dej thiab ua rau ceev hauv siab, 
hnoos tau ntshav thiab ua pa nyuaj thiab muaj qee zaus lub plawv nres tsis dhia.  

Lwm yam qauv mob los ntawm tus kab mob tularemia yog nce raws li tus neeg 
ntawd seb nws tau tus kab mob tularemia ntau npaum licas. Cov qauv mob no 
suav nrog cov mob kiav txhab rau ntawm daim tawv nqaij lossis mob rau hauv 
qhov ncauj, ua qog mob rau hauv lub cev, ua qog mob rau hauv lub qhov muag 
thiab mob qa. 
 
Tus kab mob tularemia sib kis tau licas?  
Tibneeg muaj rab peev xwm kis tus kab mob tularemia tau los ntawm ntau qhov 
txawv txam xws li hauv qab no:  

 Kis los ntawm cov kab uas muaj tus kab mob xws li dev mub losyog tuv, 
yoov nqus ntshav lossis lwm yam kab tom neeg 

 Kis los ntawm qhov mus tuav losyog chwv cov tsiaj tuag 
 Kis los ntawm qhov mus noj losyog haus cov khoom noj khoom haus 

muaj tus kab mob 
 Kis los ntawm qhov nqus pa tau tus kab mob F. tularensis 

Kev sib kis tus kab mob tularemia ntawm ib tug neeg mus rau ib tug neeg tseem 
tsis tau paub zoo tias puas muaj. Cov neeg uas muaj tus kab mob tularemia yeej 
tsis xav nyob ib leeg. Cov neeg uas tau tus kab mob tularemia yuav tsum coj 
mus kho kom sai li sai tau. Yog tias tsis siv tshuaj tua kab mob kom raug, nws 
muaj rab peev xwm ua rau tuag tau. 
 
Tus neeg uas twb kis tus kab mob lawm yuav sai npaum licas nws thiaj li 
mob? 
Tus qauv mob yuav tshwm sim tuaj tomqab tau tus kab mob ntev 3 mus txog rau 
5 hnub, tabsis nws muaj rab peev xwm ncua ntev txog 14 hnub mam li mob los 
kuj muaj.  

Yog kuv xav tias kuv muaj tus kab mob tularemia kuv yuav ua licas? 
Thaum mob xub thawj, qhia rau koj tus kws kho mob kom paub thiab sablaj nrog 
nws. Yog koj lub cev xeeb tub losyog muaj menyuam mos hauv plab lossis yog 
koj lub cev tsis muaj zog tiv thaiv tus kab mob no ces, koj yuav tsum nco qab 
ntsoov qhia rau koj tus kws kho mob paub.  
 
Yuav kho tus kab mob tularemia licas? 
Koj tus kws kho mob yuav qhia cov tshuaj noj tua kab mob kom raug raws li daim 
ntawv qhia siv tshuaj thiaj li tau txais txiaj ntsig zoo. Yog tias koj noj cov tshuaj 
tua kab mob ntawd tsis haum losyog ua rau mob fab no ces qhia rau koj tus kws 
kho mob paub.  

Hom tshuaj txhaj tiv thaiv tus kab mob tularemia tseem tabtom tshuaj ntsuam 
xyuas nyob rau hauv Qhov Chaw Lis Haujlwm Saib Xyuas Khoom Noj Khoom 
Haus thiab Yeeb Tshuaj thiab tamsis no tseem tsis tau muaj siv nyob rau hauv 
Tebchaws Meskas.  
 
Xav tiv thaiv kom tsis txhob kis tus kab mob tularemia kuv yuav muaj rab 
peev xwm ua licas? 
Tus kab mob tularemia yeej ib txwv txawm muaj nyob rau ntau qhov chaw hauv 
Tebchaws Meskas. Yog xav tiv thaiv kom kab txhob tom ces siv cov tshuaj tiv 
thaiv kab tom DEET pleev rau ntawm koj daim tawv nqaij, lossis siv cov tshuaj tiv 
thaiv kab uas hu ua permetrin tsuag rau cov khaub ncaws. Nquag ntxuav koj ob 
sab tes nrog tshuaj da dej thiab nrog dej kub, tshwj xeeb tshaj mas thaum koj 
mus tuav losyog chwv cov tsiaj tuag los. Yuav tsum nco qab ntsoov ua koj tej 
zaub mov noj kom zoo zoo thiab siv cov dej huv xwb. 

Sau tus cwjpwm txawv txav ntawm cov tsiaj nyob hauv lub tsev khaws tseg (xws 
li cov nas tsuag, luav thiab cov luav qus) lossis tej tsiaj txhu tu tom tiaj zaub thiab 
sablaj nrog tus kws kho tsiaj mob yog tias tus qauv mob pheej tsis zoo li. 
 
Tus kab mob tularemia puas muaj rab peev xwm coj los siv ua riam phom 
tau losyog ua phem rau lwm tus tau? 
Tus kab mob Francisella tularensis sib kis tau yoojyim heev. Tejyam uas muaj 
sia me me (10-50 tus lossis tshaj ntawd) muaj rab peev xwm tshwm sim los ua 
kab mob tau. Yog tus kab mob F. tularensis raug coj los siv ua riam phom, tus 
kab mob bacteria yuav ya mus los raws huab cua ces tibneeg kis tus kab mob 
los ntawm kev ua pa thiab nqus pa. Cov neeg uas nqus tau tus kab mob yuav ua 
rau muaj teebmeem rau cov txheej txheem kev ua pa, yog lawv tus mob tsis raug 
kho ces yuav ua rau lub ntsws puas losyog tsis ua haujlwm zoo thiab yuav kis 
mob mus thoob qhov txhia chaw hauv lub cev. Tus kab mob bacteria uas los 
ntawm tus kab mob tularemia yuav tshwm sim tuaj raws li qhov nws ib txwv muaj 
los, thiab cov tibneeg txhawj ntse muaj rab peev xwm nqa cov kab mob no mus 

faib tom chav sim kab mob thiab ua kom nws muaj ntau ntxiv, thiab tsim ua tej 
hom tshuaj muaj pa iab oo thiab tsim ua tshuaj kua dej tsauv raws li qhov neeg 
xav tau.  
 
Koj muaj rab peev xwm nrhiav cov ntaub ntawv qhia txog cov kab mob no 
qhov twg ntxiv tau?  

 Qhov Chaw Lis Haujlwm Txog Kev Noj Qab Haus Huv Ib Cheeb Tsam 
Nyob Ze ntawm Koj 

 Tus xovtooj ntawm Qhov Chaw Lis Haujlwm Saib Xyuas Kev Noj Qab 
Haus Huv thiab Saib Xyuas Huab Cua Ib Puag Ncig, Kev Pab Cuam txog 
Kab Mob Tuag Aws Hauv Kansas yog (877) 427-7317 

 http://www.cdc.gov/health/default.htm 
 Koj tus kws kho mob, tus neeg saib xyuas mob, lossis qhov chaw lis 

haujlwm txog kev noj qab haus huv hauv ib cheeb tsam  
 

 


